
— 10 — Koiuntura di-da batean2024ko martxoa 

SENTIMENDU EKONOMIKOA 

Eurogunearen sentimendu ekonomikoa 
zertxobait okertu zen otsailean 

Otsailean, euroguneko eta Europar Batasuneko 
sentimendu ekonomikoaren indizea 95,4an 
kokatu zen. Bi kasuetan, beherakada gertatu 
zen aurreko datuarekin alderatuta. Azken datu 
horrekin, hogei hilabete dira sentimendua bere 
batez besteko balioaren azpitik dagoela. Indus-
triarekiko konfiantzak ez zuen aldaketa handi-
rik izan, zeren eta ekoizpena handitu bazen 
ere, atzerriko eskaerak jaitsi zirelako. Zerbitzu-

en kasuan, narriadura esanguratsua hauteman 
zen osagai guztietan. Familien konfiantza zer-
txobait hobetu zen familiaren finantzei buruz-
ko iritzi positiboagoaren ondorioz. Aitzitik, txi-
kizkako merkataritzak atzerapausoa eman zu-
en emaitza txarrengatik eta stocken bolumen 
desegokiagatik. Azkenik, eraikuntzak irudi ne-
gatiboagoa ere erakusten du, eskaria nahikoa 
ez delako. 

Sentimendu ekonomikoa. Alemania 

Iturria: Europar Batzordea. 

Analisia herrialdeka eginda, Alemaniak erakus-
ten du bilakaerarik ezkorrena eta bere indizea 
89,0ra jaitsi da. Herrialdeko industriak senti-
mendua okertzen jarraitzen du eta sektorearen 
batez besteko balio historikotik oso urrun dago. 
Zerbitzu alorreko enpresen konfiantzak ere oke-
rrera egin du, eta gainontzeko hiru atalek egon-
kortasuneko irudia eskaini dute. Frantzian, 
okertzea hamarren gutxi batzuetara mugatu da, 
eta indizea 97,6an kokatu da, batez besteko his-
torikotik gertu. Alemanian ez bezala, herrialde 
horretan industria da emaitzarik onena lortu 
duen sektorea. 

Hegoaldeko herrialdeen artean, Italia berriro 
jaitsi da 100. mailatik, eta 99,2an kokatu da. 
Bertako industriak tonu ezkor samarra erakus-
ten du, baina egonkorra; zerbitzuak, eraikuntza 
eta txikizkako merkataritza, berriz, eremu posi-
tiboan daude, nahiz eta horrek ez dituen famili-
ak animatzen. Azkenik, Espainia da eremu bai-
korrean jarraitzen duen herrialde nagusietako 
bakarra (102,4), eta ez du aldaketa handirik izan 
urtarrilarekin alderatuta. Zerbitzuen eta erai-
kuntzaren sendotasunarekin batera, hobetzen 
ari den industria eta hedatzen ari den txikizkako 
merkataritza aipatu behar dira. 

